
‭ጥቅምት ፮፤፪፻፲፰ አ.ም‬

‭አንድነት ኃይል ነው ! ! !‬

‭የደስታ መግለጫ ለጎንደር አማራ ፋኖዎች እና ለመላው አማራ‬

‭የአማራ‬ ‭ማህበራት‬ ‭ህብረት‬ ‭በሰሜን‬ ‭አሜሪካ‬ ‭(ፋና)‬ ‭ከተመሰረተበት‬ ‭ጊዜ‬ ‭አንስቶ‬ ‭ያለ‬ ‭መታከት‬ ‭ሲደክም‬
‭ከቆየባቸው‬‭ጉዳዮች‬‭አንዱ‬‭እና‬‭ዋነኛው‬‭የአማራን‬‭አንድነት‬‭ማረጋገጥ‬‭ብሎም‬‭በሚደረገው‬‭የህልውና‬‭ትግል‬
‭ውስጥ በልዩ ልዩ ሁኔታ የሚሳተፉ ሁሉ በአንድነት ተደራጅተው እንዲታገሉ ማገዝ ነው።‬

‭የአማራው‬ ‭ህዝባችን‬ ‭የተጋረጠበትን‬ ‭የህልውና‬ ‭አደጋ‬ ‭በፍጥነት‬ ‭ለመቀልበስ‬ ‭የመዳኛው‬ ‭መንገድ‬ ‭አንድነት‬
‭እንደሆነ‬‭ይታወቃል።‬‭ይህን‬‭አንድነት‬‭ለማሳካት‬‭ከፍተኛ‬‭መስዋዕትነት‬‭በመክፈል‬‭በጎንደር‬‭አካባቢ‬‭የሚታገሉ‬
‭የአማራ‬ ‭የቁርጥ‬ ‭ቀን‬ ‭መዳኛ‬ ‭የሆኑ‬ ‭ፋኖዎች‬ ‭ከያሉበት‬ ‭ተሰብስበው‬ ‭አንድነታችን‬ ‭ሃይላችን፤‬ ‭መሰባሰባችን‬
‭ብርታታችን፤‬‭በሚመችም‬‭በማይመችም‬‭ሁኔታ‬‭ውስጥ‬‭ሁነንም‬‭የምናስቀድመው‬‭አንድነታችንን‬‭ብቻ‬‭ነው‬
‭በማለት በአንድነት ለመታገል መወሰናቸውን ስላበሰሩን እጅግ ከፍተኛ ደስታ ተሰምቶናል።‬

‭የተፈጠረው‬‭አንድነት‬ ‭የአማራን‬‭ህዝብ‬‭በአለም‬‭አቀፍ‬‭ደረጃ‬‭ድምጹን‬‭ከፍ‬‭ማድረግ፣‬‭ለፍትህ‬‭እና‬‭ለሰብዓዊ‬
‭መብቶች‬ ‭መሟገት‬ ‭እና‬ ‭የአማራ‬ ‭አንድነትን‬ ‭እና‬ ‭ደህንነትን‬ ‭ማስጠበቅ‬ ‭የሚለውን‬ ‭የፋና‬ ‭ዋነኛ‬ ‭ተልዕኮ‬
‭የሚደግፍ ሆኖ አግኝተነዋል።‬

‭ይህ‬ ‭ወሳኝ‬ ‭እርምጃ‬ ‭ለአማራ‬ ‭ህዝብ‬ ‭ህልውና‬‭መረጋገጥ፤‬‭የሰብዓዊ‬‭መብቶች‬‭መከበር፤‬‭እንዲሁም‬‭ደህንነቱ‬
‭ተጠብቆ‬ ‭በሰላም‬ ‭እንዲኖር‬ ‭ለማስቻል‬ ‭በሚደረግው‬ ‭ትግል‬ ‭ውስጥ‬ ‭አዲስ‬ ‭የአንድነት፣‬ ‭የጥንካሬ‬ ‭እና‬
‭የአሸናፊነት‬‭ምዕራፍ‬‭የከፈተ‬‭ነው።‬ ‭ይህ‬‭ወሳኝ‬‭ምዕራፍ‬‭በፋኖ‬‭እንቅስቃሴ‬‭ውስጥ‬‭ትልቅ‬‭ለውጥ‬‭የሚያመጣ‬
‭ሲሆን‬ ‭ይህም‬ ‭የአማራ‬ ‭ህዝብ‬ ‭የወደፊት‬ ‭እጣ‬ ‭ፈንታ‬‭በልጆቹ‬‭አብሮነት‬‭የሚወሰን‬‭እንደሆነ‬‭የሚያሳይ‬‭ነው።‬
‭በመሆኑም‬ ‭በሌሎች‬ ‭ቀጣናዎች‬ ‭ለሚገኙ‬ ‭በተለያየ‬ ‭አደረጃጀት‬ ‭ውስጥ‬ ‭ሆነው‬ ‭ለሚታገሉ‬ ‭የአማራ‬ ‭ህዝብ‬
‭የህልውና‬ ‭ታጋይ‬ ‭ፋኖዎች‬ ‭በስልታዊ‬ ‭ስነምግባር‬ ‭እና‬ ‭በጋራ‬ ‭አላማ‬ ‭በመመርኮዝ‬ ‭ወደ‬ ‭አንድነት‬ ‭እንዲመጡ‬
‭ተምሳሌት ይሆናል ብለን እናምናለን።‬

‭አማራው‬ ‭በአንድ‬ ‭አላማ‬ ‭እንዳይሰባሰብ‬ ‭ብሎም‬ ‭ችግሩን‬ ‭በጋራ‬ ‭እንዳይፈታ‬ ‭እና‬ ‭የጋራ‬ ‭ትግል‬ ‭እንዳያደርግ‬
‭ተናበው‬ ‭ሲሰሩ‬ ‭የቆዩ‬ ‭የአማራ‬ ‭ህዝብ‬ ‭የውስጥም‬ ‭የውጭም‬ ‭ጠላቶች‬ ‭በጎንደር‬ ‭በተፈጸመው‬ ‭አንድነት‬
‭አላማቸው እንደከሸፈ ለማየት ችለናል፡፡‬

‭በአንድ‬ ‭አደረጃጀት‬ ‭የተሰባሰበ‬ ‭ፋኖ‬ ‭ጥንካሬው‬ ‭የአማራን‬ ‭ህዝብ‬ ‭በተሻለ‬ ‭ሁኔታ‬ ‭ከመከላከል‬ ‭ባለፈ‬ ‭በአለም‬
‭አቀፍ‬ ‭መድረክ‬ ‭ያለውን‬ ‭ህጋዊነት‬ ‭የሚያጎላበት፣‬ ‭የአላማ‬ ‭ግልፅነትን‬ ‭እና‬ ‭የዲፕሎማሲያዊ‬ ‭አቋሙን‬
‭ለማንጸባረቅ በእጅጉ ያግዛል ብለን እናምናለን።‬

‭በሀገር‬ ‭ውስጥም‬ ‭ሆነ‬ ‭በውጭ‬ ‭አገር‬ ‭ያሉ‬ ‭የአማራ‬ ‭ተወላጆች‬ ‭ለዚህ‬ ‭አንድነት‬ ‭እውቅና‬ ‭እንዲሰጡ‬ ‭እና‬
‭እንዲደግፉ‬ ‭እያሳሰብን‬ ‭የአደረጃጀት‬ ‭እና‬‭የአላማ‬‭አንድነት‬‭ያለው‬‭ህዝብን‬‭ያማከለ‬‭የፋኖ‬‭ተቋም‬‭የመገንባት‬
‭ሂደት‬ ‭የሚያስፈልገውን‬ ‭የሞራል፣‬ ‭የሀሳብ፣‬ ‭እንዲሁም‬ ‭አስፈላጊ‬ ‭ግብዓቶችን‬ ‭እንዲያበረክቱ‬ ‭እንጠይቃለን‬
‭በተጨማሪም.ይህን‬‭የአንድነት‬‭ብስራት‬‭የሰማ‬‭የአማራ‬‭ተወላጅ‬ ‭በሚኖርበት‬‭አካባቢ‬‭እራሱን‬‭እንዲያደራጅ፣‬
‭እንዲሰባሰብ በአንድነት እንዲቆም ጥሪያችንን እናቀርባለን።‬

‭ፋና‬ ‭አሁንም‬ ‭እንደ‬ ‭ከዚህ‬ ‭ቀደሙ‬ ‭ሁሉ‬ ‭የህግ‬ ‭አግባብ‬ ‭በሚፈቅድለት‬ ‭መሰረት‬ ‭በአማራ‬ ‭የህልውና‬ ‭ትግል‬
‭ተሳታፊ‬ ‭የፋኖ‬ ‭ሀይሎች‬ ‭መከከል‬ ‭ለሚደረግ‬ ‭የአንድነት‬ ‭ግንኙነት‬ ‭ብሎም‬ ‭የተቋም‬ ‭ግንባታ‬ ‭ከወገንተኝነት‬
‭በጸዳ፣‬ ‭ሁሉን‬ ‭አካታች‬ ‭የውይይት‬ ‭መድረኮችን‬ ‭በማመቻቸት‬ ‭ብሎም‬ ‭በአለም‬ ‭አቀፍ‬ ‭ደረጃ‬ ‭በማስተባበር‬
‭አስፈላጊውን ድጋፍ ማድረጉን እንደሚቀጥል ለመግለጽ እንወዳለን።‬

‭ክብር ለትግሉ ሰማዕታት!‬

‭ድል ለአማራ ፋኖ !‬

‭ድል ለአማራ ህዝብ !‬

‭ድል ለኢትዮጵያ !‬

‭የአማራ ማህበራት ህብረት በሰሜን አሜሪካ (ፋና)‬

